
ՕՐՀՆԵԱԼ ԵԿԵԱԼ ՅԱՆՈՒՆ ՏԵԱՌՆ
Ապրիլ 24: Այս երեկոյ բացառիկ ոգե-

ւորութիւն մը, արտասովոր շարժում մը
կայ Վենետիկի կայարանին մէջ: Քաղա-
քին Պատրիարք Ծիրանաւորը՝ Ամենապա-
տիւ Ռոնքալլի, իր շուրջ ունենալով փու
խանորդ Եպիսկոպոսը՝ Գերպծ Ճ. Օլիւ
ւոթթի եւ ուրիշ բարձրաստիճան եկեղեւ
ցականներ, կը սպասեն Հռոմէն ժամանող
շոգեկառքին: Հա սած են արդէն նաեւ քա-ղաքական, պետական եւ զինուորական
բարձրաստիճան անձնաւորութիւններ եւ
ներկայացուցիչներ, իրենց յարգանքի
տուրքը մատուցանելու Վսեմ. Գերերջ.
Ծիր.«Աղաճանեանի, որ կու գայ իր հայ-
րական սէրն ու շնորհքը սփռելու գեղաւ
ծիծաղ Վենետիկի լճակին վրայ:

Հոն են Ուխտիս Գերպծ, Աբբահայրը՝
Սրապիոն Վրդ. Ուլուհոճեան. ուրիշ
բազմաթիւ վարդապետներ. կարգ կարգ
շարուած են Մուրատ-Ռափայէլեան Վար-
ժարանի աշակերտները. շատ ազգայիններ
ալ փութացած. են ասելի եւս ոգեւորելու
այս բացառիկ ընդունելութիւնը:

Արդէն իսկ իջած է Գերերջ. ՀոգեւորՏէրը, ձեւացած է հանդիսաւոր թափօրը,
որ կը յառաջանայ ծափողջոյններու մէջ:Յուզիչ է մանաւանդ երկու ԾիրանաւորՀոգեւոր Պետերու ողջագուրումը, խոր-
հըրդանիշ Արեւելքի եւ Արեւմուտքի ան_քակ միութեան: Արեւելցի Հովուապետ

ԿԱԹՈՂԻԿԷ ՀԱՅՈՑ

Ս. ԱԶ ԱՐ

24-28)

մը, հիւրընկալ Վենետիկի ափերուն վը--
րայ... ու այդ տեսարանը կը տանի մեզ
դէպի հին դարերը քրիստոնէութեան,
երբ, ըստ նուիրական աւանդութեան մը,
մեր հաւատքի Լուսաւորիչը Արեւմուտք
կու գար անսահման ոգեւորութեան մէջ:

Վերջալոյսի հազարգունեան ցոլքերուն
մէջէն շոգեմակոյկը կը սուրայ հիմա դէ-
պի Ս. Ղազար: Հեռուէն կը լսուին զը-
ւարթ ղօղանջները Հայոց կղզիին. քարաւ

փին հաւաքուած են բոլոր Վարդապետ-
ները եւ աչակերտները, որոնք կը փու=
թան որդիական խանդավառ զգացումնե-
րով համբուրել Ս. Աջը Գերերջ. Հովուա=
պետին, որ արդէն սարկաւագներով շրջա-
պատուած՝ կը յառաջանայ յամրաքայլ
դէպի եկեղեցի. կը հնչեն Հրաշափառ շա-
րականին յաղթական շեշտերը, որոնք
այսօր նոր խորհուրդ մը դարձած են սի-
րոյ, խանդավառութեան եւ հաւատքի
միանգամայն:

Օրհնեալ եկեալ յանուն Տեառն
Վենետիկ քաղաքին մեծ տօնը (Ապրիլ

25, յիշատակ Ս. Մարկոսի), եւ Մխիթար
Աբբահօր մահուան տարեդարձը (Ապրիլ
27) ստեղծեր էին այս երջանիկ առիթը:
Ու Վենետիկ ամբողջ եւ անոր ծոցին մէջ
հանգչող փոքրիկ Հայաստանը հպարտ
էին ատով: Արդէն իսկ երկու օրէ ի վեր
տեղական լրագիրները կու տային մեծ+
աւետիսը:

ԵՒ ԿԸ ՔԱՐՈԶԷ

Վենետիկի Պատրիարք՝ Ծիր. Ռոնքալ-
լիի ազնիւ հրաւէրով, Վսեմ. Գերերջ.
Ծիր. Աղաճանեան, իր հասնելուն յաջորդ
առաւօտն իսկ, Ապրիլ 25ին, պաշտօնա=
պէս կը մասնակցէր Ս. Մարկոսի մէջ տեւ

ղի ունեցած եկեղեցական արարողու=
թեանց : Հայ Հայրապետին շուրջ մենք
ալ բոլորս, հայկական նուիրական սա=
րազներով, մեր բնիկ աւանդութիւններով
ուրախութեամբ կը ներկայանայինք, դը=

պիրներ, սարկաւազներ, վարդապետներ.
Ուխտիս Ընդհ. Աբբահայրը Գերպծ, Սը-
րապիոն Վրդ՝ Ուլուհոճեան եւ Գերյ. Հ.
Կարապետ Թ. Ծ. Վ. Ամատունի՝ Առաջ-
նորդ Ֆրանսայի հայ կաթողիկէ համայն=
քին՝ կը յառաջանային եպիսկոպոսական
զգեստաւորումով. գեղեցիկ շքախումբ մը
կազմած էինք մեծ թափօրին մէջ, Ս.
Մարկոսի հրապարակին վրայ: Ելլէր Խու
րենացին իր խոր գերեզմանէն ու տեսնէր

իր փոքրիկ ածուին այս խայտաբղէտ ու
սիրուն ծաղիկները՝ եւրոպական ոստան=

ներէն մէկուն հրապարակին վրայ, այս-
պէս ի պատուի:

Ս. Պատարագի ընթացքին, զոր կը մա_

տուցանէր քաղաքին Ամենապատիւ Ծի-
րանաւորը, Աւետարանի ընթերցումէն

վերջ, մեր Գերերջ. Հոգեւոր Տէրը հրա-
ւիրուեցաւ ամպիոն, քարոզելու բազմա--
հազար ժողովուրդին: Ու քարոզեց նախ

իտալերէն, ապա յարեց ֆրանսերէն հա-
կիրճ յորդորակ մը, հուսկ քանի մը խօսք
ալ թրթռացուց մեր պաշտելի Մեծասքան-
չով. առաջին անգամն էր որ հայերէն
բարբառը կը բարձրանար այդ ամպիու
նէն, այդքան քաղցր ու ներդաշնակ, իբ-
րեւ արեւելքէն եկած խունկ մը նուիրա-
կան. դիւթուած էին ամէնքը. ոգեւորու=

Ս. ՄԱՐԿՈՍԻ ԲԵՄԷՆ

թեան սարսուռ մը անշուշտ անցաւ այն
աճիւններուն մէջէն ալ, որոնք թէեւ ան-
ծանօթ, բայց իրենց յիշատակը անմաշ
թողած են Ս. Մարկոսի տաճարին պոր-

փիւրէ սիւներու կողերն ի վեր. հայ աւ
նուններ՝ որոնք դարերէ ի վեր կը համ-
բուրեն այդ սուրբ քարերը:

Կը խօսի Հոգեւոր Տէրը.

ՇՆՈՐՀԱԿԱԼՈՒԹԵԱՆ ԻՂՁԵՐ

Արտասովոր հանդիպում մըն է որ տեղի կու-
նենայ այս հռչակաւոր տաճարին մէջ, ձեր երկ-
նային պաշտպանին՝ Ս. Մարկոսի տօնին առթիւ.
հանդիպում մը՝ Վենետիկի համբաւաւոր Պա_
տրիարքական Եկեղեցիին, նախագահութեամբ իր
Ամենապատիւ Պատրիարքին Ծիր. Ռոնքալլիի, Ա=
րեւելքի մէկ խոն արհ Հովիւին հետ:

Հանդիպում մը, ազնուօրէն պատրաստուած ձեր
պատկառելի Հովիւէն, որուն կուղղեմ սրտագին
ու եղբայրական շնորհակալութիւնս, այն ուրա-
խութեան եւ այն պատիւին համար՝ զոր կը պատ-
ճառէ ինծի այս ներկայութիւնը եւ մասնակցու-
թիւնը ձեր պաշտպան սուրբին տօնակատարու=
թեանց:

Հանդիպում մը, շատ աւելի հաճելի, որովհեւ
տեւ կու տայ միաժամանակ ինծի պատեհութիւնը
յարգանքի արտայայտութիւն մըն ալ ներկայացը-
նելու ձեր Գերերջ. Հովուապետին, որ սուրբ հա-
ւատքին ի սպաս վարած իր զանազան պաշտօննե-
րուն ընթացքին, արեւելքի եւ արեւմուտքի մէջ,
յատուկ սէր մը ցոյց տուած է հայ ժողովուրդի
զաւակներուն հանդէպ, որոնք հալածական եւ նըժ-
դեհ, իրենց անխախտ հաւատքին համար՝ հանդէպ
Քրիստոսի սուրբ անունին եւ հայրենիքին, Վսեմ.
Ծիր. Ռոնքալլիի հայրական սրտին մէջ գտած են
մեծ ընդունելութիւն, մինչ ան կը գտնուէր իբրեւ
առաքելական փոխանորդ՝ Թուրքիոյ, Պուլկարիոյ
եւ Յունաստանի մէջ, կամ իբրեւ առաքելական
նուիրակ՝ Ֆրանսայի մէջ:

Վսեմափայլ Տէր, մեր սրտազեղ շնորհակալու-
թիւնը, յանուն բոլոր հայութեան:

ՍՈՒՐԲ ՊԻՈՍ Ժ. ՊԱՊԻՆ ՅԻՇԱՏԱԿԸ
Բայց այս հանդիպումը եւ իմ այս ներկայու-

թիւնը աւելի եւս հաճելի է ինծի համար եւ ան-
ջնջելի պիտի մնայ իմ սրտիս մէջ, իմ յիշողու-
թեանս մէջ, որովհետեւ այսօր իմ սրտիս մէկ
բաղձալի ուխտը կ*իրականանայ. ուխտագնացու-
թիւն մըն է որ կը կատարեմ ձեր մեծ սուրբ Պա_
տրիարքին, Սուրբ Պիոս Տասներորդին, որ նուի-
րագործած է այս տաճարը, այս Պատրիարքու-
թիւնը բոլոր, բովանդակ Վենետիկը, այն առա=
քելական եռանդով, զոհողութեան եւ նուիրումի
այն, կեանքով, պատրաստուելով ելլելու Քահանա-
յապետութեան գերագոյն կատարը, զոր ինքը կը
կոչէր իր Գողգոթան:

Սուրբ Պիոս Տասներորդը իմ մանկութեանս
Պապն է. ութը տարի ունեցած եմ այն մեծ մե-
նաշնորհը՝ ստանալու իր օրհնութ-իւնը, իր հայ-
րական նայուածքը իջած է իմ վրայ, իր օրհնու-
թիւնաբաշխ Աջը հանգչած է իմ գլխուս վրայ. իր
դէմքը, իր խօսքերը, իր ուղերձները՝ ուղղուած
Հաւատասփիւռի Քահանայապետական Վարժարա-
նի աշակերտներուն, ընդ միշտ դրոշմուած են իմ
սրտիս մէջ: Ու գոհութ-ււն կը մատուցանեմ Աս_
տուծոյ, որ ահա կարող եմ քանի մը վայրկեան
ապրիլ ու աղօթել ձեզի հետ, այս տաճարին մէջ,
ուր ինք այնքան աղօթած է, որպէսզի Վենետիկը
մնայ միշտ հաւատարիմ իր փառապանծ անցեա_
լին, իր նուիրական աւանդութիւններուն եւ յա-
րումին՝ Կաթողիկէ սուրբ հաւատքին:

ՀԱՅ-ՎԵՆԵՏԸ ԵՒ ՄԽԻԹԱՐԵԱՆՆԵՐԸ
Այս հանդիպումը, սիրելի հաւատացեալներ,

ինծի կը թոյլատրէ աւելցնել խօսք մըն ալ, յայտ-
նելով բովանդակ եկեղեցւոյ դիմաց այն սէրն ու
համակրանքը զոր կը տածեն Վենետիկի հանդէպ
բոլոր հայ սրտերը: Հասարակապետութեան փա-
ռապանծ օրերէն ի վեր, իբրեւ աշխարհակալ ծու
վերու՝ դէպի արեւելք, հայերը միշտ ալ մտերիմ
յարաբերութիւն մշակած են ձեր այս համբաւա-
ւոր քաղաքին հետ, եւ միշտ բարեկամական- բայց
մանաւանդ 18րդ դարու սկիզբէն, երբ մեծ Մխի-
թար Աբբան, Ծառայ Աստուծոյ, գտաւ այս չըք-
նաղ Վենետիկին մէջ ապաստանարան մը իր հա-
ւատքին, հաւատքին իր Հայրերուն, հաւատքին
Տիեզերական Եկեղեցւոյ, այդ օրէն ի վեր կ ըսեմ,
որ նա գտաւ այն օրհնեալ կղզեակին մէջ բոյն մըեւ վառարան մը, անմար պահելու համար այն
նոյն սուրբ հաւատքը՝ հայ ժողովուրդին մէջ, եւ
վերածնելու համար մշակոյթը, պատմութիւնը,

> > Դիմացի նկարին մէջ, ձախ կողմը, վերէն
Ս. Մարկոսի հրապարակին վրայ, թափօրի
հետ - վանքի աշակերտներուն հետ:
Աջ կողմը, վերէն վար - Մուտք ի Ս. Ղազար - վանքի պարտէզին մէջ՝ Մխիթ. Հայրերու եւ
ազգայիններու հետ - Նահատակաց հանդէսի պահուն - մեկնում:

լեզուն այդ հնադարեան ժողովուրդին, այն օրէն
ի վեր Վենետիկ, Սուրբ Ղազար, այլեւս չնկատ_
ուեցաւ լոկ ապաստանարան մը, այլ անկիւն մը
Հայ հայրենիքին, այն հեռաւոր հայրենիքին, որ
միշտ պաշտպանն ու ախոյեանը եղած էր Քրիս-
տոնէական հաւատքին, ինչպէս նաեւ խղճի եւ հա-
ւատքի ազատութեան արդար եւ անբռնաբարելի
իրաւունքին: Ու Վենետիկ գրաւած է իր տեղը աւ
մէն հայու սրտին մէջ. Վենետիկի անունը միշտ
հպարտութեամբ եւ ուրախութեամբ կը հնչէ հայ
շրթներուն վրայ, որոնք կը բաբախեն կրօնքի եւ
հայրենիքի նուիրական գաղափարականով:

Վսեմափայլ Տէր, խորապէս երախտապարտ եմ,
այս ազնիւ հրաւէրին համար, զոր ինծի ուղղեցիք
այսպիսի հանդիսաւոր առիթի մը, տալով ինծի
պատեհութիւնը յայտնելու այս զգացումները, ու
րոնք բոյն դրած են բոլոր Մխիթարեան վարդաւ
պետներուն մէջ, սկսած իրենց Ընդհանուր Աբբաւ
հօրմէն. բոլոր երիտասարդութեան, մէջ որ հոս
կաճի այն նոյն նուիրական գաղափարականով,
ըլլալու համար օր մը առաքեալները մեր ժողու
վուրդին մէջ, տանելով իրենց հետ յիշատակը լա-
ւագոյն տարիներուն՝ զոր անցուցած են այս ժըպ-
տուն ու չքնաղ լճակի ափերուն վրայ:

Ս. ՄԱՐԿՈՍԻ ՅԻՇԱՏԱԿԸ
Բայց իբրեւ Հովիւ մը սուրբ Եկեղեցւոյ, իբրեւ

խոնարհ Հովիւ մը, ես չեմ կրնար աւարտել իմ
այս պարզ ու սրտազեղ խօսքերս, առանց հրա-
ւիրելու զձեզ, սիրելի հաւատացեալներ, ձեր
սուրբ Պաշտպանին աւանդած վարդապետութեան,
եւ անոր ուսուցումին. պիտի ուզէի որ այս հան-
դիպումին յիշատակը դրոշմուէր ձեր սրտերուն
մէջ, վերստին յեղյեղելով Ս. Մարկոսի Աւետա_
րանին առաջին նախադասութիւնը: Արդարեւ, տա-
րակոյս չկայ, որ Ս. Մարկոսի մեծագոյն փառքն
է Ս. Պետրոսի Առաքելապետին աշակերտած ըլ-
լալը, իր փառքն է գրած ըլլալը չորս Աւետա-
րաններէն մէկը, Աւետարանը որ կը կրէ իր ա--

նունը: Այս Աւետարանը, սիրելի հաւատացեալներ,
ունի այս առաջին նախադասութիւնը, որ կեդրո
նական ոգին է որուն կենթարկուի բոլոր մնա-
ցածը: Կ՛րսէ Ս. Մարկոս: Սկիզբն Աւետարանի
Յիսուսի Քրիստոսի Որդւոյ Աստուծոյ:

ՔՐԻՍՏՈՍԻ ԱՍՏՈՒԱԾՈՒԹԻՒՆԸ

Քրիստոսի աստուածութիւնը, սիրելի հաւա-
տացեալներ, ահա մեկնակէտն ու նպատակը ու
րուն ուղղուած է Ս Մարկոսի Աւետարանը բու

վար - Գերերջ. Հոգ. Տէրը կը մտնէ Ս. Ղազար -

պահուն - Մ. Ռափայէլեանի աշակերտներուն

լոր: Քրիստոսի աստուածութիւնը, որուն կենդաւ
նի ու եռանդուն հաւաստողն եղաւ նախ իր Վար-
դապետը՝ Ս. Պետրոս. եւ Ս. Պետրոս մշտապէս
կենդանի իր յաջորդներուն մէջ, իբրեւ անխախտ
Ուսուցիչ, Հռոմի Գահին վրայ: Ահա յիշատակը
զոր կուզեմ թողուլ ձեզի, սիրելի հաւատացեալ_
ներ: Նորոգել այսօր, ձեր պաշտպանին տօնին
օրով, ձեր հաւատքը ամբողջական, նորոգել ձեր
յարումը, անվերապահ յարումը այս մեծ ճշմար-
տութեան, Քրիստոսի աստուածութեան, բոլոր իր
պարտադրական հետեւանքներով, բոլոր իր ան-
խուսափելի հետեւանքներով, զոր իր հետ կը բե-

այս հաւատքը: Պարտադրական հետեւանքներ,
բայց հետեւանքներ որոնք հիմը կը կազմեն ամէն
անհատական, ընտանեկան, քաղաքական, ընկերա-
կան եւ համաշխարհային վերանորոգումի: Քրիս-
տոսի աստուածութիւնը, որ կը տարածուի, որկը շարունակուի իր խորհրդական Մարմնին մէջ՝
որ է Եկեղեցին: Եկեղեցին՝ անձնաւորուած Հռո-մի Սրբզ. Քահանայապետին մէջ, իբրեւ ի Պես
տրոս՝ անմահ իր յաջորդներուն մէջ: Վերանու
րոգ հաւատք՝ Սուրբ Եկեղեցւոյ ալ աստուածայ-
նութեան, որուն կը գերագահէ Քրիստոսի Փոխա-
նորդը: Լաւագոյն ընծան է զոր այսօր կրնաք
դուք բերել ձեր պաշտպանին, եւ է միաժամանակ
մեծազոյն ընծան զոր այսօր կրնաք
վերանորոգումը ձեր հաւատքին ի

ստանալ
Քրիստոս

այս
եւ

յԵկեղեցի:

ՍՈՒՐԲ ՀԱՅՐԵՐՈՒ ՀԱՒԱՏՔԸ
Արեւելեան Եկեղեցւոյ մեծ Հայրապետներէն

մէկը, Ս. Յովհան Ոսկեբերան, իր օրով կ*ըսէրիր հաւատացեալներուն. <<Մի՛ հեռանաք Ս. Եկե-
ղեցիէն, վասնզի Եկեղեցիէն աւելի հզօր բան
կայ: Եկեղեցին քու յոյսդ է - կը յարէ Ս. Յով-

չը-
հան Ոսկեբերան - Եկեղեցին քու ապաստանա-րանդ է, Եկեղեցին քու փրկութիւնդ է: Երկնքէն
բարձր է, աշխարհէն աւելի ընդարձակ էցին>>: Եկեղեւ

Այս է յիշատակը զոր կը թողում ձեզի. սիրել
Եկեղեցին. մասնաւորապէս կը յանձնարարեմ այսԻտալացի ժողովուրդին, որ ունի այն գերագոյն
առանձնաշնորհը ըլլալու բնական պահապան այսհաւատքին, որ միակ գրաւականն է յաւիտենական
կեանքի եւ անմահութեան: Յարում Եկեղեցիին,յարում Սրբազան Քահանայապետին, ՊետրոսիԳահուն. ահա մեծագոյն նուէրը զոր կրնաք ձo-
նել այսօր այս հանդիսաւոր ժամուն, ձեր երկ-
նային պաշտպանին:

Ու կաաատտեմ ուրիշ մէկ խօսքովը Եկեղեցւոյ
մէկ ուրիշ Հայրապետի մը, այս անգամ Արեւ_
մուտքցի, Ս. Օգոստինոսի, որ օր մը այսպէս
կեզրակացնէր իր խորհրդածութիւնները. <<Սիւ

բենք մեր Տէր Աստուածը իբրեւ մեր Հայրը, սի-
րենք նաեւ Եկեղեցին իբրեւ մեր մայրը>>:

ՖՐԱՆՍԵՐԷՆ ՅՈՐԴՈՐԱԿ

Վենետիկի Պատրիարքական տաճարին մէջ տեւ
ղի ունեցած այս հանդիսաւոր տօնախմբութեան
առթիւ, հաւաքուած ենք հոս արեւելքէն եւ ա-
րեւմուտքէն, սիրոյ անքակ զօդով մը միացած:
Շատ ժամանակէ ի վեր, բայց մանաւանդ մեր
րերուն աւելի կը խօսուի արեւմուտքի եւ արեւ
ւելքի մէջ գոյանալիք հասկացողութեան մը մա-
սին. այս միութիւնը ամէն Ժամանակ տեղի կրնայ
ունենալ մի միայն Կաթողիկէ եկեղեցւոյ մէջ,
որ յարգելով հանդերձ իւրաքանչիւր ազգի մաս_
նայատուկ առաւելութիւնները, բնիկ սովորու-
թիւնները, մշակութային յառաջդիմութիւնները,
կը միացնէ բոլորը աստուածային սիրոյ եւ միու-
թեան մը մէջ, ոչ միայն միջազգային, այլ պիտի
ըսեմ՝ գերազգային, գերբնական միութեան մը
մէջ:

Ահա այս մեծ շնորհքն է որ ես այսօր կը խըն-
դրեմ Ս. Մարկոսի բարեխօսութեամբ - որ ձեր
յարումը Կաթողիկէ Եկեղեցւոյն ըլլայ միշտ աւ
ւելի ապրուած, միշտ աւելի կենդանի մինչ ձեզ
կը հրաւիրեմ երգելու եռանդով Հաւատամքին
մէջ, խմբերգին հետ. եւ ի մի միայն սուրբ կաթու
ղիկէ եւ առաքելական եկեղեցի:

ՄԵՍՐՈՊԵԱՆ ԲԱՐԲԱՌՈՎ

Իմ խօսքերս դուք հասկցած պիտի ըլլաք, ըլ-
լա՛յ իտալերէն, ըլլա՛յ ֆրանսերէն բայց մեզի
գոհացում տալու համար՝ որպէսզի տեսնէք թէ
սուրբ Եկեղեցւոյ մէջ ազգերը խտրութիւն չեն բեւ
րեր, ազգերը բոլոր սիրելի զաւակներն են, եւ
մանաւանդ հայ ազգը՝ որ ունի իբրեւ իր մեծա-
գոյն պարծանքներէն մէկը՝ եղած ըլլալը առա-
ջինը որ ընդգրկած է Քրիստոսի սուրբ հաւատքը
իբրեւ ազգ, մէկ երկու խօսք ալ ձեզի կուղղեմ:

Ու նախ կողջունեմ զձեզ հայրական սիրով. ա=
նոնք որ Վենետիկ են, տարակոյս չկայ որ բախ-
տաւոր են ունենալով իրենց Ս. Ղազարի փարելի
վանքը, հայրենիքի մէկ կտոր մըն է, ուր մշտա--
մրմունջ աղօթքը կը բարձրանայ ամենանուիրա-
կան աւանդութիւններուն համաձայն մեր սիրելի
Եկեղեցւոյ:

Ողջոյնս սիրոյ, ողջոյնս յարգանքի՝ որպէսզի
մենք ալ հայերս, ուր որ գտնուինք, միշտ արժա-
նաւոր զաւակներ մեր Վարդանանց, անոնց սեւ
րունդն ըլլանք, որոնք սոյրբ Եղիշէի բերնով, գը-
րիչով մեզի աւանդած են՝ թէ մենք ունինք իբրեւ
մեր Հայրը Ս. Աւետարանը, եւ իբրեւ մայր ու-
նինք կաթողիկէ Սուրբ Եկեղեցին:

ՎՍԵՄ. ԳԵՐԵՐՋ.

Գերերջ. Հոգեւոր Տիրոջ այցելութեան
օրերուն կը զուգադիպէր նաեւ մեր ապ-

րիլեան սուրբ նահատակներուն յիշատա-
կը: Այսօր ազգային սգատօն կը կատար-
ուի Մուրատ-Ռափայէլի յարկին տակ.
կը նախագահէ Հայոց Ծիրանաւոր Պա-
տրիարքը ներկայ է ամբողջ Միաբանու=

թիւնը, բազմաթիւ ազգայիններ:
Մահերգակ եւ տխուր նուագներ, Շու

փէնի թաղմանական քայլերգը, Գրիգոր
Սիւնիի <<Վուշ վուշ վշտին>> թախծալից
խմբերգը՝ բոլորովին ուրիշ աշխարհ մը
փոխադրեցին մեզ, աշխարհ մը ցաւի,
արտասուքի, տառապանքի, հեծեծան_
քի... Արտասանութիւններ, արձակ գը=
րութիւններ, իմաստալից եւ տպաւորիչ,
կատարուած Մուրատ Ռափայէլեան
Վարժարանի բարձրագոյն դասու աշա
կերտութեան կողմէ՝ բերին մեզի հառա-
չանքներ հեռաւոր ու արիւնոտ անապատ-
ներէն, տառապանքի անյայտ ճամբանե-
րէն, ուրկէ քալեր են մեր նահատակ նախ-
նիք, մարտիրոսական դափնիներով:

Օրուան բանախօսը, վարժարանին տեւ
սուչ՝ Հ. Եղիա Վրդ. Փէչիկեան, ամէ-
նուս սրտին մէջ քանդակեց ահաւոր պատ-
կերը հայկական կարմիր Զատիկին, արիւ-
նոտ Գողգոթային. իր ձայնին մէջ լսեւ
ցինք մատղաշ եւ ամբիծ կոյսերու, խող-
խողուած. կոյսերու ամբողջ ողբերգը մա-
հասարսուռ. բայց նաեւ յուսատու երգը
անոնց աննման յաղթանակին, որով սգա=
տօնը դարձաւ ոչ թէ լացի եւ ողբի տօն,

այլ յաղթանակի, յուսալիր ու փառաւ
պանծ յաղթանակի, որու մեծ բագինին
վրայ կը փառաբանուին յաւերժօրէն մեծ
հե րոսները մեր մեծ ազգին: Որովհետեւ,

որքան հոգին բարձր է նիւթէն, շեշտեց
յարգելի բանախօսը, նոյնքան այս նահա
տակ ցեղը՝ իր ջարդարարներէն. որովհեւ
տեւ անոնք մեռան բարձր գաղափարի մը
համար, եւ այդ գաղափարը կրօնք է,
Աստուած է, հայրենիք է: Եզրափակեց

իր խօսքերը նահատակներու սուրբ կտա-
կը աւանդելով բոլոր ներկաներուն. կտակ
մը որ կու գար անծանօթ լեռներէ, զան-
խուլ անապատներէ, այն գերեզմաններէն
որ չկան՝ բայց կը խօսին յաւիտեան:

Հանդէսին վերջաւորութեան, որոտըն-
դոստ ծափերու մէջ բեմ բարձրացաւ Վը-
սեմ. Գերերջ. Հոգեւոր Տէրը: Իր խօս-

քերը իբրեւ պատգամ, դրինք մեր ներկայ
թիւին առաջին էջին վրայ: Իսկապէս ան-
մոռանալի, անջնջելի խօսքեր, որոնք գեւ
րազանցօրէն ոգեւորեցին բոլորս. պիտի
չմոռնանք մանաւանդ այն հանդիսաւոր
երդումը զոր կատարեցինք միասին <<եթէ
երբեք դաժան թշնամիներ յարձակին
դարձեալ այս նուիրական գաղափարնե-
րուն դէմ, որոնք հայութեան փառքն ու
պարծանքն են, Աստուծոյ Քրիստոսի սի--
րոյն եւ մեր ազգին յարումին, մենք պատ-
րաստ ենք դարձեալ արիւնոտելու, բայց
ոչ դաւաճանելու>>:

Հանդէսէն վերջ՝ հիւրերը եկան յար-գանքի ցոյցերով համբուրելու Հոգեւոր
Տիրոջ Ս. Աջը. Մուրատ-Ռաբայէլեանի
աշակերտները բախտն ունեցան նաեւ խօ-
սելու իր հետ, լսելու իր հայրական ու
քաջալերական յորդորները:

Արցունքով բաժնուեցանք այդ նուիրա-
կան յարկէն, հայկական նոր խանդ, նոր
աւիւն մեր սրտերուն մէջ:

